Chama cha Mabalozi:
a).  Miongoni mwa Majukumu ya MKURUGENZI WA CHAMA CHA MABALOZI:
1. Kuandaa mikutano ya kawaida na ya mafunzo ya wanachama.
2. Kuratibu na kusimamia usajili wa wanachama.
3. Kupata kuelewa shughuli za chama kwa makanisa mengine (ya Waadventista wa Sabato) ili kupata mambo ya kutia moyo.
4. Wape majukumu wengine kama inavyolazimu katika kutekeleza mipango ya chama.
5. Fahamu majukumu ya kila ofisa wa chama na fanya uwezavyo kuhimiza mafanikio ya chama.
6. Uwe na ushirikiano wa karibu na mshauri wa chama, na mzee mlezi wa chama. 
7. Kwa kadri inavyowezekana, shirikisha uongozi wa kanisa mipango ya chama mapema. Baada ya kuweka mipango/malengo na kupitishwa na wanachama, iwasilishe kwenye baraza la kanisa.
8. Watie moyo wanachama kujiunga na kuhitimu Kozi ya Kiongozi Mwadventista na Kiongozi Mkuu.
9. Kuratibu na kusimamia matukio ya shughuli za chama kama yalivyoainishwa katika miongozo ya chama.
10. Kuandaa mipango na bajeti ya chama ya mwaka.
11. Kuhudhuria baraza la kanisa kila linapoitishwa.
12. Kuwatia moyo wanachama kushiriki mikutano mbalimbali ya chama katika ngazi mbalimbali za kanisa.
13. Kuwatia moyo wanachama kujali na kushiriki ibada na programu mbalimbali katika kanisa mahalia.
14. Kusimamia mikutano ya chama ya kila juma, na ya majuma maalumu.
15. Soma na fahamu vyema mwongozo wa chama ili uifanye kazi kwa uhakika na ufanisi.
16. Kuwa tayari kuwafikishia wanachama maelekezo toka ngazi za juu za kanisa.
17. Kusimamia mapendekezo ya watendakazi wengine wa chama ambao hawachaguliwi na kamati ya uchaguzi/baraza la kanisa, na kupeleka kwenye baraza la kanisa kwa ukubali/ushauri. 

Msaidizi: Atatekeleza majukumu yote atakayogawiwa na mkurugenzi wa chama.

b).  Miongoni mwa Majukumu ya KATIBU/MHAZINI WA CHAMA CHA MABALOZI:
1. Ni mwandishi na mtunza kumbukumbu ya vikao na mikutano ya chama.
2. Agawe na kupokea fomu za kujiunga na chama.
3. Aandike na kutunza orodha ya wanachama.
4. Atunze kumbukumbu ya mapendekezo/mipango yote ya chama.
5. Kutunza orodha ya wanafunzi katika vitengo mbalimbali-mfano:wanaosoma Biblia kwa mwaka, n.k.
6. Kutayarisha taarifa fupi kila robo inayoonesha shughuli za chama zilizofanyika.
7. Kupokea fedha zote za chama na kuziwasilisha kwa mhazini wa kanisa ili kuzitunza. Fedha hizo zitotolewa kwa mhazini wa kanisa kwa hitaji la chama.
8. Kutunza kumbukumbu sahihi ya fedha zilizopokelewa na zilizotumika.
9. Kuagiza vifaa vya chama kwa wakati.

Msaidizi: Atatekeleza majukumu yote atakayopewa na mkurugenzi wa chama.


c).  Miongoni mwa Majukumu ya MDHAMINI WA CHAMA CHA MABALOZI:
1. Aelewe malengo, makusudi, na mbinu za programu za chama.
2. Ni mshauri na mwelekezaji wa viongozi na maofisa wengine wa chama.
3. Atende kama kiongozi anayewajali vijana; kuelewa mahitaji yao ni muhimu sana ili kutoa ushauri unaofaa kwa wakati ufaao.

